
PRIJEDLOG ZA DONOŠENJE ZAKONA PO SKRAĆENOM POSTUPKU 

 

 

Predlažem, po skraćenom postupku, donošenje Zakona o izmjeni Zakona o 
prekršajima. Kao osnovni razlog ističem da se u konkretnom slučaju ne radi o 
složenom  i obimnom zakonu  te da su u tom smislu ispunjeni uslovi iz člana 172. 
Poslovnika Predstavničkog doma Parlamenta Federacije Bosne i Hercegovine 
(“Službene novine Federacije BiH“, br. 69/07 i 2/08) i člana 164. Poslovnika o radu 
Doma naroda Parlamenta Federacije Bosne i Hercegovine (“Službene novine 
Federacije BiH“ br. 27/03 i 21/09). 

ZAKON 

O IZMJENI ZAKONA O PREKRŠAJIMA 

 

Član 1. 

U članu 35. stav (3), riječi „predao na poštu“ zamjenjuju se riječima „uručio 

okrivljenom“. 

 

Član 2. 

Ovaj zakona stupa na snagu osmog dana od dana objavljivanja u „Službenim 

novinama FBiH“. 

O B R A Z L O Ž E NJ E 

ZAKONA O  IZMJENI ZAKONA O PREKRŠAJIMA 

 

I – USTAVNI OSNOV 

 

Ustavnopravni osnov za donošenje ovog zakona sadržan je u odredbama 

člana II.A.2. (1) c) i člana IV.A.20. (1) d) Ustava Federacije Bosne i Hercegovine, 

kojim je propisano, da je Parlament Federacije Bosne i Hercegovine nadležan za 

donošenje Zakona o vršenju funkcije federalne vlasti. 

Ustavnopravni osnov za donošenje ovog zakona je utvrđen prilikom njegovog  

prvog usvajanja i ovaj zakon je do sada više puta mijenjan. 

 

II – RAZLOZI ZA DONOŠENJE ZAKONA 

 

 Osnovni razlog za donošenje ovog zakona jeste ostvarenje ljudskih prava, 

posebno prava na pravni lijek garantovanog Evropskom konvencijom o zaštiti ljudskih 

prava i osnovnih sloboda (član 13.) i učešće stranke u postupku kada bi se rok 

računao od dana uručenja prekšajnog naloga okrivljenom. 

 

 

 

III – OBRAZLOŽENJE PREDLOŽENIH ZAKONSKIH RJEŠENJA 

 

 

Članom 56. stav 3. ovog Zakona propisano je da će se smatrati da je 

dostavljanje prekršajnog naloga izvršeno po proteku pet (5) radnih dana nakon što je 

ovlašteni organ predao na poštu, ukoliko se radi o uručenju prekršajnog naloga 

putem pošte, kao jedan od načina uručivanja prekršajnog naloga okrivljenom. Samim 

tim, okrivljeni prihvata odgovornost propuštanjem, ukoliko u roku koji je određen u 

prekršajnom nalogu ne prihvati odgovornost za prekršaj, ili ne zatraži sudsko 

odlučivanje. 

 

Svaka stranka u postupku mora imati razumnu priliku da pod jednakim 

uslovima iznese svoj slučaj kako ne bi bila suštinki zapostavljena u odnosu na drugu 

stranu u postupku. Najefikasniji način postizanja razumne prilike je upravo činjenica 

da se okrivljenom omogući nakon što mu se uruči nalog ostavi dovoljno vremena 

kako bi imao mogućnosti korištelja prava zagarantovanih ovim Zakonom. 

U konačnom, usvajanjem ovog zakona, postiglo bi se da, dostavljanje prekršajnog 

naloga, u konkretnom slučaju predstavlja osnov ostvarivanja i zaštite prava 

pojedinaca. 

 

 

IV – FINANSIJSKA SREDSTVA 

 

Za sprovođenje ovog zakona nije potrebno osigurati dodatna finansijska 

sredstva u Budžetu Federacije BiH.  

 

 


	Nasir 1
	Nasir

